
Umsögn yfirkjörstjórnar Suðurkjördæmis um frumvarp til laga um kosningar til 
Alþingis (persónukjör þvert á flokka).
68. mál.

Undirritaður hefur móttekið tölvubréf stjórnaskipunar- og eftirlitsnefndar Alþingis 
dags. 5. nóvember 2013 þar sem óskað er eftir umsögn hans um frumvarp til laga um kosningar 
til Alþingis (persónukjör þvert á flokka) 68. mál.

Undirritaður sendir yður svohljóðandi:

U m s ö g n

Eftir lestur frumvarpsins virðist hér um gagngera breytingu á 
kosningafyrirkomulagi að ræða, þannig að kjósendur geti valið frambjóðendur af öllum listum 
sem í framboði eru. Hugmyndin er góðra gjalda verð, þó talning verði auðvitað mun flóknari 
og niðurstöður einnig.

Þó er það sem undirritaðum finnst mestu máli skipta að mjög hætt sé við að 
ógildum seðlum muni fjölga umtalsvert með þessu fyrirkomulagi sem er talsvert flóknara fyrir 
venjulegan kjósanda en nú er.

Þá má einnig benda á að kosningaþátttaka þeirra kjósenda sem kjósa utan 
kjörfundar verður talsvert flóknari, ef þeir hyggjast nýta sér þennan nýja möguleika og hætt við 
að mörgum muni fallast hendur þegar þeir standi frammi fyrir því að rita fjölda nafna á 
seðilinn. Þessir erfiðleikar verða til þess að lýðræðisþátttaka þessa fólks skerðist. Í því 
sambandi verður að líta til þess að þátttaka í utankjörfundaratkvæðagreiðslu hefur aukist mjög í 
síðustu alþingiskosningum.

Undirritaður mun fagna því að fá tækifæri til að hitta nefndina og ræða frumvarpið
frekar.

Vestmannaeyjum, 5. nóvember 2013 
Virðingarfyllst,

Karl Gauti Hjaltason
oddviti yfirkjörstjórnar Suðurkjördæmis

